
Nógvir flosklar eru at hoyra í hes­
um døgum, nú flokkarnir kropp á 
kroppi leggja fram sínar valskráir. 

Sambandsflokkurin, Javnaðar­
flokkurin, Miðflokkurin og Tjóð­
veldi løgd fram sínar valskráir fyrr 
í vikuni, og í gjár var tað Fólkaflokk­
urin.

Okkurt stendur eftir: Sambands­
flokkurin vil hava fleiri pengar úr 
Danmark. Hann vil prísdalsviðgera 
blokkin – og rokna hetta aftur so­
leiðis, at vit við afturvirkandi kraft 
fáa endurgoldið einar 150-200 mill­
iónir, sum vit hava mist, síðani løg­
tingið gjørdi av, at blokkurin ikki 
skuldi prístalsviðgerast.

Tjóðveldisflokkurin tosar um 
at fáa ferð á Føroyar. Tey tosa um 

»okkara land og okkara ábyrgd«, og 
at eingin annar skal skapa loysnir­
nar fyri okkum. Vit skulu skifta kós 
og taka ábyrgd – og so vil Tjóðveldi 
hava 55.000 fólk í Føroyum í 2020.

Javnaðarflokkurin tosar um eina 
skattaumlegging. Flokkurin hev­
ur – sum tann einasti higartil – lagt 
fram eina ætlan um, hvussu hann 
ætlar sær at broyta skattingina 
soleiðis, at lág- og miðalinntøkur 
sleppa lættari, meðan vinnan eins 
og til dømis útisiglarar skulu skatt­
ast harðari.

Í gjár kom so Fólkaflokkurin við 
sínum. Tey vilja eisini hava skatt­
in niður, og tey vilja eisini breiðka 
skattagrundarlagið eins og Javn­
aðarflokkurin – at fáa meira skatt 

frá teimum, sum arbeiða úti í heimi. 
Men tað verður ikki við at taka frá­
dráttin frá føroyskum sjófólkum, 
men við at samráðast um at broyta 
dupultskattaavtalur við onnur 
lond soleiðis, at Føroyar fáa meira 
av skattinum, meðan hini londini 
fáa minni.

Fólkaflokkurin heldur, at vit 
skulu hava eina flatskattaskipan, 
har eingin skal gjalda meira enn 40 
prosent í skatti. Flokkurin heldur 
eisini, at vit skulu rationalisera í al­
menna geiranum, vit skulu útveita 
og leggja stovnar saman – alt hetta, 
sum tilsamans sambært Fólka­
flokkinum er at vaksa til javnvág.

Tað er gott, at politisku flokk­
arnir taka seg saman og skera út í 

papp sín politikk. Men orsøkin til, 
at hetta blívur so flosklakent er 
kanska, at als einki samanhang er 
í tí, sum flokkarnir føra fram. Vit 

vita, at minst tríggir flokkar fara 
at samstarva aftan á valið. Men vit 
hava ikki ánilsi fyri hvørjir.

Allir flokkar hava sitið við 
ábrygd, men tað tykist sum um 
flokkarnir vilja billa okkum inn, at 
teir júst eru komnir inn á politiska 
pallin – og tí royna at fyrigykla okk­
um sínar bæriligu ætlanir.

Tað sum hevði skapt respekt var, 
um flokkar gingu saman og greitt 
søgdu, hvønn veg tey vilja fara, so 
veljarin veruliga hevur eitt val val­
dagin.

nógvir eru flosklarnir

Seinasta sunnukvøld byrjaði 
pengaspælið Dinero aftur á 
Rás2. Spælið er nú broytt soleið­
is, at høvuðsvinningurin var at 
vinna 10.000 krónur og at bowla 
í Bowlinghøllini á Hálsi í Havn, 
flogferðir frá Atlantsflog, far­
telefonir frá Føroya Tele eins og 
viðskiftakort frá Effo.

– Broytingin er, at nú ber til 
at vinna pengar. Hesum hava 
fólk tikið væl undir við, og 
tað merkja vit á søluni, sigur 
Jonhard Hammer, stjóri á Rás2.

Hann sigur, at potturin av 
hesi orsøk vaks frá 10.000 krón­

ur til 15.000 krónur at spæla 
um.

Eisini hevur stóri áhugin 
merkt, at nøkur av sølustøð­
unum vóru útseld fyri Dinero
-plátur. Men nú hevur Rás2 
verið runt við fleiri plátum, 
sum eru at fáa kring landið 
frá í dag.

Jonhard Hammer sigur, at 
einki sølustað hevur verið í 
Sundalagnum, men at nú eru 
pláturnar at fáa hjá Inn við 
Norðskála.

– Vit spæla afutr Dinero 
sunnukvøldið klokkan 19:30

Stórur áhugi fyri Dinero

Tað hevur ongantíð ligið 
so væl fyri hjá kvinnum 
at verði valdar á ting, sum 
hjá Tjóðveldinum hesaferð. 
Flokkurin er væl umboðaður 
í Suðurstreymoy, og tað 
verður hann uttan iva eisini 
aftan á valið. Kanska í so væl, 
vildi onkur sagt.

Høgni Hoydal verður 
uttan iva toppskorari. Men 

hann kann eisini risikera 
at verða einsamallur hani 
millum seks konur í Havn.

Hyggja vit á listan hjá 
Tjóðveldinum, so kunnu 
hesar verða valdar frá 2. 
plássi til 7. pláss:
Annita á Fríðriksmørk, 
Hoyvík
Bjørt Samuelsen, Hoyvík
Kristina Háfoss, Tórshavn

Bergtóra Høgnadóttir, 
Hoyvík
Gunnvør Balle, Argir
Marin Katrina Frýdal, 
Hoyvík

Hvussu verður og ikki fáa 
vit at síggja á valinum, men 
hetta er í øllum førum ein 
realistiskur møguleiki at fáa 
ein rættiligan kvinnuflokk 
valdan á ting.

Høgni og seks havnardamur

Í morgin, leygardagin 
klokkan 17, verður pol​itisk­
ur fundur í skúlanum í 
Kaldbak, har eitt umboð 
fyri hvønn flokk verður við. 
Evn​ini, ið verða við​gjørd á 
fund​i​num, eru skatta​viður​
skifti/pen​sjón, út​búgving­
ar- og skúlav​ið​ur​skifti, og 
so sleppa floks​um​boð​ini ​
eis​ini at velja evni.

Val​evnini á fundinum 
verða:

Fólk​a​flokk​ur​in: Bjarni 
Djur​h​​olm 

Sambandsflokkurin: Kaj 
Leo Holm Johannesen 

Javn​aðarflokkurin: John 
Jo​hannessen 

Sjálvstýrisflokkurin: 
Krist​​ianna Winther Poul­
sen 

Tjóðveldi: Hermann 
Oskar​s​son

Framsókn: Poul Mic​
helsen 

Miðflokkin: Jenis av 
Rana 

Áhoyrarar fáa høvi til 
at seta floks​um​boð​u​num 
spurn​ing​ar, og eft​ir fund​in 
bjóða fyri​reik​ar​ar​nir, sum 
vóna at nógv fólk koma, 
kaffi.

Politikkur í Kaldbak

Í Degi og Viku í gjárkvøldið 
fekk sjónvarpið hjá Kring­
varpinum Aksel Johann­
esen, formann Javnaðar­
floksins, fyri seg sjálvan. 
Flokkurin hevði boðið til 
fundar týsmorgunin klokk­
an 8:30, men tá vóru tey í 
sjónvarpinum ikki uppi. 
Hinvegin varpaðu tey ljós 

á Miðflokkin og Tjóðveldi, 
sum løgdu sínar valskráir 
fram seinni hendan dagin.

Men hetta gjørdu tey 
gott aftur í gjár, tá tey 
fingu Aksel Johannesen 
at »spæla«, at hann legði 
skránna fram, so tað sá út 
sum um sjónvarpið var við 
á fundinum. Sigið so tað!

Aksel fyri seg sjálvan

Gevið verljaranum eitt 
veruligt val valdagin!

So 
hendi van­
lukkan...
kjak á síðu 10

Tí fari 
eg kanska 
ikki á val
William smith
kjak á síðu 16


